
ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
«      » _______________  2019 թվականի    N ______-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի                   N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

«Հայաստանի Հանրապետության բյուջետային համակարգի  մասին» Հայաստանի Հանրապետության օրենքի 23-րդ հոդվածի 3-րդ մասին համապատասխան` Հայաստանի Հանրապետության կառավարությունը որոշում է.
1. «Հայաստանի Հանրապետության 2019 թվականի պետական բյուջեի մասին» օրենքի N 1 հավելվածում կատարել վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին« N 1515-Ն որոշման NN 3, 4, 5, 11 և 11.1 հավելվածներում կատարել փոփոխություններ և լրացումներ` համաձայն  NN 1, 2 ,3, 4, 5 և 6 հավելվածների:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
ՆԱԽԱԳԾԻ ՎԵՐԱԲԵՐՅԱԼ

Իրավական ակտի անհրաժեշտությունը (նպատակը).
Հայաստանի Հանրապետության կառավարությանը ներկայացված որոշման նախագծի անհրաժեշտությունը բխում է ՀՀ կրթության և գիտության նախարարության ենթակայությամբ գործող հատուկ կրթություն իրականացնող ուսումնական հաստատությունների ֆինանսավորման խնդիրները լուծելու պահանջներից:
Ընթացիկ իրավիճակը և խնդիրները.
Համաձայն 2016 թվականի փետրվարի 18-ի թիվ N6                                          արձանագրային որոշման «Համընդհանուր ներառական կրթության համակարգի ներդրման գործողությունների պլանի և ժամանակացույցի» հավելվածի 18-րդ կետի՝ 2018 թվականի ընթացքում նախատեսվում էր Երևան քաղաքում առնվազն 4 տարածքային մանկավարժահոգեբանական աջակցության կենտրոնների հիմնադրում ՀՀ կրթության և գիտության նախարարության ենթակայության  հատուկ դպրոցների վերակազմակերպման միջոցով: Նշվածը հիմք ընդունելով՝ 2019 թվականի պետական բյուջեով նախատեսվել է Երևան քաղաքում ներկայումս գործող թվով 10 հատուկ դպրոցի փոխարեն 5 հատուկ դպրոցի և 5 աջակցության կենտրոնի ֆինանսավորում:  
Հաշվի առնելով այն, որ այդ հատուկ դպրոցների վերակազմակերպումը  աջակցության կենտրոնի հնարավոր է ուսումնական տարվա ավարտից հետո, ինչպես նաև այն, որ ներկայումս ստեղծվել է միջգերատեսչական աշխատանքային խումբ, որն ուսումնասիրում և իրականացնում է քննարկումներ վերակազմակերպվող հատուկ դպրոցների  ընտրության և այնտեղ սովորող սաների հետագա կրթության կազմակերպման վերաբերյալ՝ խնդիր է առաջանում ներկայումս գործող թվով 10 հատուկ դպրոցի ֆինանսավորման հարցում:
Ներկայացվող նախագծով նախատեսվում է ավելացնել ներկայումս գործող թվով 10 հատուկ դպրոցի ֆինանսավորումը (2019 թվականի 1-ին կիսամյակի ընթացքում)՝ դեռևս չստեղծված աջակցության կենտրոնների ֆինանսավորման համար 2019 թվականի պետական բյուջեով նախատեսված միջոցների, ինչպես նաև հատուկ դպրոցի համար 2019 թվականի 2-րդ կիսամյակի համար նախատեսված  միջոցների հաշվին:
    Ներկայացվող նախագծով լուծում է տրվում նաև նախնական մասնագիտական (արհեստագործական) և միջին մասնագիտական կրթություն ֆինանսական խնդիրներին մասնավորապես, 09.03.01. <<01. Նախնական մասնագիտական (արհեստագործական) կրթության գծով ուսանողական նպաստների տրամադրում>> և 09.03.02. <<01. Միջին մասնագիտական  կրթության գծով ուսանողական նպաստների տրամադրում>> ծրագրերի շրջանակներում 4-րդ եռամսյակին հատկացված ֆինանսական միջոցներից որոշակի քանակի միջոց է նախատեսվում 2-րդ եռամսյակի համար:

 Տվյալ բնագավառում իրականացվող քաղաքականությունը.
Գործող քաղաքականության փոփոխություն չի նախատեսվում: 

 Նախագծի մշակման գործընթացում ներգրավված ինստիտուտները և անձինք. 
ՀՀ կրթության և գիտության նախարարության աշխատակիցները: 

 Իրավական ակտի կիրարկման դեպքում ակնկալվող արդյունքը.
Հայաստանի Հանրապետության կառավարության սույն որոշման նախագծի ընդունման արդյունքում կկարգավորվի ՀՀ կրթության և գիտության նախարարության ենթակայությամբ գործող հատուկ կրթություն իրականացնող ուսումնական հաստատությունների ֆինանսավորման խնդիրները:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


«Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


1. Այլ իրավական ակտերում փոփոխությունների և/կամ լրացումների անհրաժեշտությունը.

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

3. Այլ տեղեկություններ.
     Չկան:















ԱՄՓՈՓԱԹԵՐԹ
«Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ ներկայացված դիտողությունների և առաջարկությունների վերաբերյալ
	Առարկության,
առաջարկության հեղինակը,
գրության ստացման ամսաթիվը, գրության համարը
	Առարկության,
առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն 21.02.2019 թ. թիվ  01/9-2/2630-19 գրություն
	Առաջարկվում է  հաշվարկներում փոփոխությունը կատարել ՀՀ ֆինանսների և ՀՀ կրթության և գիտության  նախարարների «2019 թվականին ըստ աշակերտների թվի ֆինանսավորման բանաձևի գործակիցների մասին» համատեղ հրամանում ավագ դպրոցների համար նախատեսված գործակցի (1.14)  մասով՝ ավագ մակարդակի գործակցի փոխարեն (1.166):
	Ընդունված է:




	Նախագծի հիմնավորման մեջ կատարվել է փոփոխություն


	ՀՀ արդարադատության նախարարություն 13.03.2019թ. թիվ   01/14/5180-1 գրություն
	Նախագծի վերնագրում և 1-ին կետում «փոփոխություններ» բառից հետո անհրաժեշտ է լրացնել «և լրացումներ» բառերը, քանի որ նախագծով հաստատվող հավելվածների վերնագրերում նախատեսվում է նաև լրացումներ:
	Ընդունված է:
	Փոփոխությունը կատարված է:



								



								






